Kopja Informali ta' Sentenza

" -

N7 '

P ey B T il
o hy

MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta ta' I-10 ta' April, 2008

Citazzjoni Numru. 198/2004

TABONE COMPUTER CENTRE LIMITED
VS
Joe CAMILLERI
[I-Qorti:

Rat |-Att taé-Citazzjoni mressaq fis-17 ta’ Marzu, 2004, i
bih u ghar-ragunijiet hemm imfissra, il-kumpannija attrici
talbet li din il-Qorti (a) issib li I-imharrek naqas li jwettaq |-
obbligi kuntrattwali tieghu mal-kumpannija attri¢i skond il-
ftehim ta’ servizz ta’ bejniethom u ghalhekk ghandu jitqies
marbut li jixtri t-“turnkey solution” mahsuba fl-istess ftehim;
(b) tillikwida s-somma dovuta mill-imharrek ghax-xiri tal-
imsemmija “turnkey solution” fis-somma ta’ Lm 13,390"; u
(¢) tikkundanna lill-imharrek ihallasha I-imsemmija somma
flimkien mal-imghaxijiet u l-ispejjez tal-kawza;

! Ekwivalenti ghal € 31,190.31 fi flus tal-lum

Rat id-degriet taghha tat-28 ta’ Mejju, 2004, li bih tat
direttivi lill-attrici dwar it-tressiq tal-provi min-naha taghha;

Rat in-Noti mressqgin mill-kumpannija attri¢i fis-17 ta’
Settembru, 2004, b’listi dettaljati tal-ismijiet tax-xhud i
kienu sejrin jitressqu u kif ukoll b’ghadd ta’ dokumenti
mressqgin bi prova;

Rat in-Nota mressga mill-kumpannija attri¢i fil-31 ta’
Jannar, 2005, li maghha kien hemm mehmuzin erba’ (4)
affidavit bix-xhieda ta’ whud mix-xhud taghha;

Rat id-degriet taghha tad-9 ta’ Marzu, 2005, li bih ordnat
in-notifika tal-atti lill-imharrek, b’direttivi ghat-tressiq tal-
provi min-naha tieghu;

Rat in-Nota tal-E¢cezzjonijiet imressga mill-imharrek fl-4
ta’ April, 2005, li biha laga’ ghat-talbiet tal-kumpannija
attri¢i billi, in linea preliminari, gal li I-ftehim Ii sar bejnu u
bejn l-imsemmija kumpannija ma jiswiex ghaliex kien
vizzjat b’gerq u ghamil doluz, u huwa null ukoll ghaliex
huwa monk (lame contract) ghaliex jitfa’ fuqu impediment
irragonevoli u jimponi obbligazzjonijiet eccessivament
oneruzi minbarra li jikser il-presuppost fondamentali ta’
kull kuntratt kommutativ billi johloq Zzbilan¢ bejn id-drittijiet

u I-obbligazzjonijiet tal-kontraenti b’detriment
sproporzjonat kontrih, u dan bi ksur tal-artikoli 963 u 1009
tal-Kodic¢i Civili.  Jghid i I-ftehim ma jiswiex ukoll

minhabba li jmur kontra l-artikolu 993 tal-Kodici. Jilga’ billi
jghid li I-kuntratt fih klawsoli konfliggenti li jwasslu biex
igibu fix-xejn I-ghan tal-ftehim. Iressaq id-difiza tal-forza
madqguri li wasslet biex, minhabba fiha, ma setax jibga’
jhares ir-rabtiet kuntrattwali tieghu mal-kumpannija attrici.
Imbaghad jghaddi biex jixli lill-kumpannija attri¢i bi ksur
tal-obbligi taghha lejh meta naqgset li ttejjeb (“upgrading”)
is-soluzzjoni minnha fornita lilu. 1zid jghid ukoll li |-
kumpannija nagset min-naha taghha milli twettaq il-parti
taghha li taghtih I-ghajnuna teknika li kien jehtieg biex isib
tarf tal-qaghda |i sab ruhu fiha meta [-Maltacom
issospendietlu  t-thaddim tal-linji telefoni¢i i kienu
essenzjali biex jithaddem is-servizz miftiehem. Iwarrab it-
talba attrici ghall-hlas mitlub, u kif ukoll dik fejn issir it-

talba biex ikun kundannat li jixtri t-“turnkey solution” u dan
ghaliex jongsu fiha I-elementi mehtiega mil-ligi ghall-
kuntratt tal-bejgh (jigifieri d-determinatezza tal-haga
mixtrija u tal-prezz taghha). Fl-ahharnett, zamm il-jedd li 'l
quddiem iressaq talba rikonvenzjonali wara |i I-Qorti
tiddeciedi dwar I-e¢cezzjonijiet preliminari tieghu li |-ftehim
ma jiswiex;

Rat id-degriet taghha tat-28 ta’ April, 20052, li bih gieghdet
il-kawza fil-lista ta’ kawzi qabel is-seduta (pretrial) u hatret
lill-Assistent Gudizzjarju taghha I-Avukat Maria Dolores
Gauci biex twettaq kulma huwa mehtieg ghall-kawza f'dak
l-istadju;

Rat ix-xhieda mressga mill-partijiet quddiem I|-Assistent
Gudizzjarju, kemm bil-mezz tal-affidavit kif ukoll viva voce;

Rat id-degriet taghha tal-4 ta’ Lulju, 2006°, li bih ¢ahdet
talba maghmula mill-imharrek b’rikors tieghu tal-1 ta’
Gunju, 2006, biex jissejhu fil-kawza Joseph Mary Fabri u
Ronald Muscat;

Rat id-degriet taghha tal-1 ta’ Gunju, 2007, illi permezz
tieghu appuntat il-kawza ghas-smigh quddiemha;

Semghet it-trattazzjoni tal-avukati tal-partijiet;
Rat I-atti kollha tal-kawza;

Rat id-degriet taghha tal-4 ta’ Ottubru, 2007, li bih halliet
i-kawza ghas-sentenza;

Ikkunsidrat:

[l din hija azzjoni biex titlob it-twettiq ta’ obbligazzjoni
miftehma. ll-kumpannija attrici geghda tixli lill-imharrek li
huwa naqas li jwettaq obbligazzjonijiet li dahal ghalihom fi
ftenim li ghamel maghha u issa qgeghda titlob Ii |-Qorti
ggeghlu jwettaghom;

2 Pag. 66 tal-process
% Pag. 96 tal-process

lIli ghal din l-azzjoni I-imharrek laga’, b'mod preliminari,
billi qgali Ii I-ftehim ma jiswiex ghaliex milqut minn
nuqqasijiet sostanzjali. Laga’ wkoll billi gal li jekk kien
hemm xi nuggas ta’ twettig min-naha tieghu dan ma kienx
ghax ried hu imma minhabba cirkostanzi li ma kellux
kontroll fughom u li kienu jikkostitwixxu ghalih forza
magquiri. Minbarra dan, xela lill-kumpannija attricCi
b’nuqqasijiet serji min-naha taghha li gabuh f'gaghda li ma
setax jaghmel il-parti tieghu mill-ftehim ta’ bejniethom;

[lli mill-provi li johorgu mill-atti tal-kawza jirrizulta li fit-8 ta’
Mejju, 2001* il-kumpannija attri¢i dahlet fi ftehim mal-
imharrek biex tikkonsenjalu, tistallalu u zzommlu
ghaddejja “turn-key solution” li biha jkun jista’ jinghata
access ghall-internet jew servizzi li jkunu jehtiequ I-
internet lill-parru¢c¢ani tieghu minn stabiliment li huwa kien
imexxi bl-isem ta’ “The Cockerel”, fi Triq il-Rarifa,
Bugibba. Qabel sar il-ftehim, I-imharrek kien moghti taghrif
mill-kumpannija attrici dwar kif kellu jsehh |-arrangament®.
Ghall-bidu, s-sistema kellu jithaddem b’erba’ (4)
computers li 'l quddiem setghu jizdiedu taht I-istess ftehim.
Fost il-patti maghmula f'dak il-ftehim kien hemm dak [i z-
zmien tal-ftehim kien ghal hames (5) snin b’sehh minn
meta jinghataw il-linji ta’ komunikazzjoni, liema zmien
seta’ jiggedded b’perjodi ohra ta’ hames snin kull wiehed
gabel ma jaghlaq it-terminu li jkun. ll-kumpannija attrici
kienet sejra tibga’ s-sid tas-sistema stallat, u l-imharrek
intrabat li ma jdahhal |-ebda tgabbid ma’ sistema iehor tal-
internet fil-post sakemm ikun ghadu fis-sehh il-kuntratt;

Il I-ftehim kien jghid ukoll li jekk kemm-il darba I-imharrek
ma joqghodx ghall-ftehim, kien qieghed jitgies li jkun
ghazel li jixtri I-hardware biss (ghaliex is-software dejjem
jibga’ taghha) u li jhallas prezzu fi zmien ghaxart (10) ijiem
minn dak inhar li I-kumpannija attri¢i titolbu bil-miktub li
jaghmel dan. B’Zzieda ma’ dan, klawsola ohra tghid Ii fejn
l-imharrek itemm il-kuntratt gabel zmienu, huwa jintrabat li
jhallas lill-kumpannija somma flus biex taghmel tajjeb
ghat-telf ta’ servizz li hija kien ghad fadlilha taghtih li kieku
I-kuntratt thalla jiehu z-Zmien kollu tieghu;

* Dok “TCC 17, fpagg. 17 — 22 tal-process
® Dok “TCC” (datat 20.9.2000), fpag. 62 tal-process

Pagna 4 minn 24
Qrati tal-Gustizzja



Kopja Informali ta' Sentenza

llli s-sistema (bis-software u I-hardware b’kollox) twasslet
lill-imharrek fl-ahhar ta’ Mejju tal-2001°. F’Lulju tal-2002,
jidher li s-sistema zdied b’zewg computers ohrajn’. F’dak
ix-xahar ukoll, l-imharrek (u martu) ftehmu b’konvenju®
ma’ Kenneth Keating u martu Irene li jbieghulhom il-post
in kwestjoni. F’'Novembru tal-2002, il-ftehim ghadda fuq
isem l-imsemmija Irene Keating, imma rega’ ddawwar fuq
l-imharrek fxi zmien matul 1-2003. F’Awissu tal-2003, il-
kumpannija attrici hadet lura bicca mit-taghmir li kienet
ikkonsenjat fl-okkazjonijiet ta’ qabel’. Sakemm baga’
jithaddem is-sistema, l|-imharrek gatt ma ressaq ilmenti
dwar xi nuqgqasijiet jew difetti fih jew fit-taghmir provdut™.
L-access ghall-web kien moghti lill-kumpannija attrici minn
Datastream (li kienet tibghat il-kontijiet ghall-hlas lill-istess
kumpannija attrici) fuq l-infrastruttura tal-Maltacom™. L-
imharrek kien abbonat mal-Maltacom ghal-linja telefonika
mehtiega;

lli fJannar tal-2004* Maltacom plc talbet lill-imharrek
ihallas kont pendenti ghas-servizz telefoniku provdut fl-
istabiliment immexxi minnu (bin-numru 21577553).
Jirrizulta li s-servizz kien ilu li ngata’ minn Settembru tal-
2002'® ghax il-kont ma thallasx™*;

|lli fis-17 ta’ Frar tal-2004"°, I-imharrek (u martu) wellew il-
hanut lil wiehed Alexander Portanier, bil-patti u I-
kundizzjonijiet hemm miftehma. Lejn I-ahhar ta’ dak ix-
xahar, il-kumpannija attri¢i talbet il-hrug ta’ Mandat ta’
Inibizzjoni kontra l-imharrek, u fis-17 ta’ Marzu, 2004,
fethet din il-kawza;

i fMarzu tal-2006, l|-imharrek kera I-post lil wiehed
Christopher Xuereb®®;

® Dok “TCC 27, f'pag. 23 tal-process

" Dok “TCC 3, fpag. 24 tal-process

8 Dok “JC 2, fpag. 108 tal-process

° Dok “TCC 5, f'pag. 26 tal-process

10 Affidavit ta’ Andrea Conti 26.1.2005, fpag. 45 tal-process
1 Xhieda ta’ Pierre Debrincat 10.1.2006, fpag. 81 tal-process
2 Dok “M”, fpag. 57 tal-process

'3 Xhieda ta’ Noel Scerri 28.5.2007, fpagg. 137 — 8 tal-process
Dok “NS”, fpagg. 123 sa 136 tal-process

5 Pagg. 111 — 2 tal-process

1% Pagg. 109 — 110 tal-process

llli ghal dak li ghandu X jagsam mal-aspetti ta’ dritt li
lirregolaw il-kaz johrog din il-Qorti ghandha tistharreg
zewq aspetti ewlenin: Il-ewwel wiehed huwa s-siwi tal-
ftehim bejn il-kumpannija attri¢i u I-imharrek, filwaqt Ii t-
tieni wiehed huwa |-aspett tan-nuggas tat-twettiq tal-ftehim
u l-effetti li dan igib mieghu. L-ewwel aspett jitnissel minn
Xi eccezzjonijiet imqganglin mill-imharrek, filwaqt li t-tieni
aspett huwa I-bazi li fugha I-kumpannija attri¢i tibni I-kaz
taghha waqt Ii tixli lill-imharrek li kiser ir-rabtiet tieghu
maghha. Minhabba I-effetti taghhom, il-Qorti sejra
tistharreg lI-ewwel il-kwestjoni mgangla mill-imharrek;

l1li tajjeb li wiehed izomm quddiem ghajnejh ukoll in-natura
tal-kuntratt ta’ bejn il-partijiet. Dan kien jikkonsisti fi ftehim
ta’ servizz li bih il-kumpannija attrici tistalla turnkey
solution fpost kummerc¢jali mhaddem mill-imharrek i
permezz tieghu parruc¢ani tieghu jkunu jistghu jac¢edu
ghall-internet waqt li jkunu fl-istabiliment allestit bhala
internet cafe’. Dan is-servizz kellu jikkonsisti fl-
istallazzjoni tat-taghmir (hardware) u tal-istrutturi kollha
mehtiega (software u peripherals). Ill-kumpannija attrici
ntrabtet li tharre§ impjegati tal-istabiliment tal-imharrek
biex ihaddmu s-sistema. Hija kienet marbuta wkoll li
thallas I-spejjez kollha tas-sistema u zzommha tahdem bi
spejjez ghaliha, billi tiffinanzja wkoll il-link taghha mal-
internet provider'’. lzda I-hlas ghas-servizz tal-linja
telefonika kellu jsir mill-imharrek. Mill-bgija, I-investiment
tal-imharrek kien li huwa jiehu nofs il-gligh mid-dhul
generat mill-parruééani tal-istabiliment immexxi minnu®.
B’dan il-mod, huwa ma Kkellu I-ebda riskju dwar I-
investiment maghmul;

[l dwar is-siwi tal-kuntratt |-imharrek jallega n-nullita’ u
n-nuqgas ta’ siwi tal-kuntratt dwar bosta ragunijiet. Huwa
jsemmi (a) |-vizzju tal-kunsens (tieghu) minhabba qgerq u
ghamil doluz (min-naha tal-kumpannija attrici), (b) in-
nugqas ta’ siwi minhabba li I-kuntratt huwa wiehed monk
(lame contract) minhabba li jitfa’ fuqu pizijiet irragonevoli u
jghabbih b’obbligazzjonijiet eccessivi li jgibu fix-xejn il-
bilan¢ mistenni fkull ftehim kommutativ skond I-artikolu

17 Affidavit ta’ Joseph Tabone 31.1.2005, fpag. 33 tal-process
18 Affidavit tal-imharrek 1.6.2008, fpag. 88 tal-process

963 tal-Kodic¢i Civili, (6) n-nuggas ta’ bona fidi min-naha
tal-kumpannija attrici, bi ksur tal-artikolu 993 tal-Kodi¢i, u
(d) dispozizzjonijiet fil-ftehim li jwaggghu wahda lill-ohra,
bi ksur tal-artikolu 982 tal-Kodic¢i;

llli 1-Qorti tibda biex tghid minnufih |i l-erba’ ragunijiet
imressqa ’| quddiem mill-imharrek huma, biex jinghad is-
sewwa, ragunijiet ta’ annullabilita’ tal-kuntratt u mhux
ragunijiet ta’ nullita’ assoluta jew ta’ nuqgas ta’ siwi
inerenti jew Kkostitutiv tal-obbligazzjoni minnha nfisha.
Huwa minnu li I-fehma generali hi li, fejn hemm raguni ta’
annullabilita’ ta’ kuntratt, |-kwestjoni tkun trid titmexxa I
quddiem b’azzjoni ghaliha u mhux b’e¢¢ezzjoni f'kawza li
titlob it-twettiq ta’ dak il-kuntratt’®. 1zda jidher i, bi thaddim
tar-regola li tinsab fl-artikolu 1226 tal-Kodiéi Civili, persuna
mharrka fkawza mibdija kontriha biex tintalab |-
ezekuzzjoni ta’ kuntratt tista’, b’e¢cezzjoni, tganqal il-
kwestjoni tan-nuqqgas ta’ siwi ta’ dak I-istess kuntratt jekk
kemm-il darba I-persuna mharrka kellha raguni tajba biex
titlob it-thassir tieghu®. Skond il-ligi, ftehim li fih tkun
niegsa xi wahda mill-kundizzjonijiet essenzjali sabiex
kuntratt ikun jiswa, jew li I-ligi tiddikjara espressament li hu
null, hu suggett ghar-rexissjoni**. Il-htigijiet essenzjali ta’
kull kuntratt huma |-kapacita’ tal-partijiet li jidhlu ghalih, il-
fehma hielsa taghhom, il-haga zgura li tkun l-oggett tal-
kuntratt u I-kawza lecita tan-negozju li dwaru jsir il-
kuntratt®?;

llli l-erba’ ragunijiet imsemmijin mill-imharrek huma
ragunijiet li, jekk jirrizultaw misthoqqa, jwasslu ghat-thassir
tal-kuntratt li sar bejnu u I-kumpannija attrici. Kif inghad, I-
imharrek jaghmel bosta allegazzjonijiet fdan ir-rigward. L-
ewwel wahda hija I-vizzju tal-kunsens li huwa jghid sehnh
fih minhabba qerq jew ghamil doluz min-naha tal-
kumpannija attri¢i. L-imharrek jiggustifika dan [-ilment
tieghu minn weghdiet li huwa jghid li I-kumpannija attrici
ghamlitlu gabel sar il-kuntratt u mbaghad nagset i twettaq

® Ara P.A. 15.12.1952 fil-kawza fl-ismijiet Bajada vs Lumb (Kollez. Vol: XXXVL.ii.585) ,
P.A. RCP 27.6.2002 fil-kawza fl-ismijiet Dr Alex Peric¢i Calascione noe vs George Rizzo
® pA. JA 30.1.2004 fil-kawza fl-ismijiet Dr. Hugh Peralta noe vs Credinvest
International Corporate Finance Ltd. et. u Mag. Civ. (Gh) AE 26.9.2007 fil-kawza fl-
ismijiet Island Farmhouses Ltd vs Michelina Xerri et fost |-ohrajn

2 Art. 1212 tal-Kap 16

2 Art. 966 tal-Kap 16

jew li sahansitra kienu weghdiet fiergha. Huwa jaghmel
riferenza partikolari ghal ittra mibghuta lilu mill-kumpannija
attrici fSettembru tal-2000 (madwar disa’ xhur gabel sar
il-kuntratt) u waqt li kienu ghaddejjin in-negozjati mal-
kumpannija attri¢i®*;

i huwa princCipju stabilit li l-istabilita’ tal-kuntratti hija
wahda mill-presupposti tal-konvivenza socjali, u ghalhekk
il-ligi taghraf il-liberta’ tal-kuntratti u taghti lill-kontraenti
kwalunkwe facilita’ biex jaraw I-affarijiet taghhom sewwa
gabel ma jinghaqdu fil-ftehim. Huwa biss fejn jintwera li |-
kuntratt huwa |-effett ta’ Zzball ta’ fatt invincibbli fl-
akkwirent, jew ta’ ghamil doluz, gravi u determinanti
pratikat mit-trasferent li |-ligi taghti r-rimedju tar-rexissjoni
tal-kuntratt®*. L-imharrek jghid li I-kumpannija attriéi tahti
lejh ghall-gerq jew ghamil doluz. Fil-ligi taghna, I-ghamil
doluz huwa raguni tajba ghan-nullita’ tal-ftehim, imma
meta |-gerq imwettaq minn wahda mill-partijiet ikun tali li
minghajru |-parti mgarrba ma kinitx tersaq ghall-kuntratt®.
ll-gerq huwa mfisser bhala “qualsiasi inganno,
circonvenzione, comportamento truffaldino, raggiro usato
per far cadere in errore la controparte e indurla a
concludere il negozio”®. II-ligi taghna trid li biex il-gerq
iwassal ghat-thassir tal-kuntratt irid ikun determinanti u
mhux biss inc¢identali, u |-ghamil doluz ma jistax ikun
prezunt izda ippruvat kif imiss?’. ll-prova trid issir mill-parti
li tallega I-gqerg®®, li wkoll trid turi li |-parti I-ohra kellha |-
fehma jew intenzjoni li tqarrag®®;

[l meta |-Qorti tgharbel il-provi mressga mill-imharrek u I-
fatti li johorgu mill-atti ma tasalx biex issib dawk ic¢-
cirkostanzi hawn imsemmija li jwasslu biex juru li [-fehma
tieghu kienet wahda ngannata. Langas ma ntwera
b’liema hazen il-kumpannija attri¢ci suppost li qarrget bih.
Ghall-kuntrarju, mix-xhieda mressqga mill-imharrek innifsu

% Dok “TCC1”, fpag. 62 tal-process

* PA. 9.2.1965 fil-kawza fl-ismijiet Schembri et vs Azzopardi et (Kollez. Vol:
XLIX.ii.726)

% Art. 981(1) tal-Kap 16

% G, Alpa Corso di Diritto Contrattuale (2006), § 12.14, pagg. 138 — 140

7 Art. 981(2) tal-Kap 16

% App. Kumm. 31.3.1967 fil-kawza fl-ismijiet Zammit et vs Farrugia et (Kollez. Vol:
L1.i.546)

® p A. DS 6.12.2002 fil-kawza fl-ismijiet lan Busuttil et vs Carmen Taliana

kemm minn rajh®® u kemm fil-kontro-ezami tieghu®,
johrog car li gabel ma dahal ghall-ftehim mal-kumpannija
attrici l-imharrek kien iddiskuta minn gabel is-sistema
propost, u kien gara, fela sewwa u fehem id-dokument li
eventwalment iffirma bhala kuntratt. Dawn i¢-Cirkostanzi
jixhdu I-kuntrarju ta’ dak allegat mill-imharrek u,
maghduda mal-fatt li ghal tliet snin shah I-imharrek
haddem is-servizz moghti lilu mill-kumpannija attri¢i skond
iI-ftehim ta’ bejniethom, wiehed ma jarax kif tassew jista’
jinghad li dan kollu kien frott ta’ ngann Ii jwassal ghat-
thassir tal-ftehim;

lIli ghal din ir-raguni |-Qorti ssib li l-ewwel ecc¢ezzjoni
m’hijiex misthoqqa;

llli t-tieni raguni migjuba mill-imharrek hi li I|-kuntratt
jghabbih b’obbligazzjonijiet irragonevolment
eccessivi. Ghalkemm ma jelaborax, jidher li I-imharrek
gieghed jinvoka “att mhux @ust” kif mahsub fid-
dispozizzjonijiet tal-artikoli 44(2)(g)(h)(l) u (u) u 45(1)(a) u
(d) tal-Att tal-1994 dwar |-Affarijiet tal-Konsumatur®.
F'dan ir-rigward, il-Qorti jidhrilha li fkaz bhal dak il-ligi
xorta wahda ma tahsibx ghat-thassir tal-kuntratt, imma
tghid li espressjonijiet jew klawsoli bhal dawk jitgies
bhallikieku qatt ma ddahnhlu fil-kuntratt li jkun®. Jigifieri, I-
kuntratt jitgies li jghodd minghajr ma jittiehed qies ta’
klawsoli bhal dawk;

llli I-imharrek ma xehed xejn dwar dawk li huwa jqis bhala
obbligazzjonijiet  irragonevoli u  “oneruzissimi  (li)
jikkostitwixxu unjustified enrichment tas-socjeta’ attrici”.
Langas ma deherlu li kellu jsemmi liema mill-klawsoli tal-
kuntratt huwa jqis li jaqghu tant din il-kategorija. [l-Qorti
grat aktar minn darba |-kuntratt u ma tarax li, moqri fl-
assjem tieghu, dak il-ftehim ixagleb b’mod daqgshekk
sproporzjonat il-kefef tar-rabtiet tal-partijiet lejn xi naha
jew ohra®. Ghall-kuntrarju, I-attur nomine fisser tajjeb

% pag. 88 tal-process

% Pag. 100 tal-process

% Kap 378 tal-Ligijiet ta’ Malta

% Art. 44(1), Kap 378

% Ara, per ezempju, P.A. TM 7.7.2004 fil-kawza fl-ismijiet Emanuel Gatt et vs Awtorita’
Marittima ta’ Malta

ghaliex il-ftehim fih certi klawsoli, I-izjed meta wiehed iqis
l-investiment li I-istess kumpannija attri¢i tkun ghamlet
biex forniet it-taghmir u s-software halli tkun fgaghda li
taghti s-servizz offert lill-klijenti taghha;

lIli ghalhekk, lanqas it-tieni e¢¢ezzjoni mhi sejra tintlaqa’;

llli t-tielet raguni migjuba ’| quddiem mill-imharrek hi li I-
kumpannija attrici wriet nuqqas ta’ bona fidi fit-twettiq
tal-kuntratt.  ll-htiega i I-kuntratti jitwettqu bil-bona fidi
tohrog minn kliem il-ligi nnifisha® u tghodd mhux biss
dwar dak i I-partijiet ikunu ftehmu fuqu specifikatament
minn kliem il-kuntratt, izda wkoll minn dak kollu li jitnissel
mill-obbligazzjonijiet li dak il-kuntratt jaf johloq jew mill-
ekwita’ jew l-uzu. lzda n-nugqgas ta’ bona fidi jrid ikun
ippruvat minn min jallegah®, ghaliex il-ligi tipprezumi li I-
affarijiet ikunu saru u twettqu bil-hsieb tajjeb u mhux bil-
hazen. lzda fejn jintwera li parti fkuntratt tkun imxiet bi
hsieb hazin, |-effett ta’ dan ma jkunx it-thassir tal-kuntratt
jew li jingab fix-xejn is-siwi tieghu — kif donnu jrid I-
imharrek b’din |-e¢cezzjoni tieghu — imma li dik il-parti
ggarrab is-sanzjonjiet ghal ghemilha®’. Kemm hu hekk,
id-dispozizzjoni tal-Kodi¢i Ii titkellem dwar it-twettiq bil-
bona fidi tgieghdet fit-tagsima li titkellem dwar “I-effetti tal-
kuntratti” u mhux fit-tagsima |i titkellem dwar “ir-rekwiziti
(kostitutivi) tal-kuntratti”;

lIli ghalhekk, il-Qorti m’hijiex sejra tilga’ |-e¢cezzjoni kif
formulata;

llli I-ahhar allegazzjoni dwar is-siwi tal-kuntratt l-imharrek
jibniha fuq il-konflitt fid-diversi dispozizzjonijiet tal-
ftehim. Huwa jhoss li dan johrog minhabba n-natura u x-
xorta ta’ whud mill-obbligazzjonijiet tal-ftehim li j¢ajpru I-
oggett veru tal-kuntratt li sar bejn il-partijiet. Huwa jirreferi
ghall-artikolu 982 tal-Kodic¢i. lzda I-Qorti ma tarax kif u
fejn fil-ftehim ta’ bejn il-partijiet jongos dan [-element
essenzjali. Il-ftehim huwa wiehed ta’ ghoti ta’ servizz. |-
klawsoli li fih ifissru wkoll fiex jikkonsisti dak is-servizz u

% Art. 993 tal-Kap 16

% App. Kumm. 9.12.1994 fil-kawza fl-ismijiet Calleja vs Borg (Kollez. Vol: LXXVIILii.241)
% App. Kumm. 22.1.1992 fil-kawza fl-ismijiet Herrera noe et vs Tabone noe et (Kollez.
Vol: LXXVL.ii.321)

xinhu mistenni minn kull wahda mill-partijiet. Hemm
dispozizzjonijiet li jfissru wkoll I-ghazliet tal-partijiet fkaz li
I-parti I-ohra tonqos milli twettaq il-parti taghha. Izda
b’dagshekk ma jirrizultax li hemm xi tahwid jew inCertezza
tali li minhabba fiha wiehed ma jithimx Xx’riedu jiftehmu |-
partijiet. Dan jinghad ukoll meta wiehed iqis li “/'oggetto
del negozio, per trasposizione, si identifica con l'oggetto
della obbligazione: 'oggetto e’ quindi la cosa o lattivita’
sulla quale si fonda il negozio ... (ovvero il) contenuto del
negozio: il contenuto e il complesso delle obbligazioni,

dei diritti e degli obblighi che delineano il negozio™®,

[lli minn dawn il-konsiderazzjonijiet u fug in-nuggas shinh
tal-imharrek li maqar ifisser fejn tinsab il-konflittwalita’
ravvizata minnu fil-kuntratt, din l|-e¢¢ezzjoni preliminari
wkoll sejra titwarrab;

llli dwar in-nuqqgas ta’ twettiq tal-kuntratt jidher li fdin il-
kawza z-zewq partijiet jixlu lil xulxin b’dan in-nuqggas. II-
kumpannija attri¢i tibni I-kaz taghha fuq it-temm tal-ftehim
gabel waqgtu min-naha tal-imharrek, filwaqgt li dan, min-
naha tieghu, jixli lill-kumpannija attri¢i b’nuggas ta’ ghoti
kif imiss tas-servizz imwieghed u kif ukoll ta’ titjib fit-
taghmir li kien gieghed jintuza minn gol-istabiliment uzat
bhala internet cafe’. B’zieda ma’ dan, imbaghad, I-
imharrek iressaq id-difiza tieghu li kien imgieghel i jitlob it-
temm tas-servizz minhabba cirkostanzi li ma kellux
kontroll fughom u li, ghalih, kienu jikkostitwixxu forza
magqguri;

llli fkaz fejn iz-zewg partijiet fkuntratt jixlu lil xulxin
b’nuqgas ta’ twettiq, il-gudikant ikun irid jaghmel
valutazzjoni li tgabbel |-imgiba tal-parti I-wahda ma’ dik tal-
parti |-ohra. Dan jaghmlu billi jgis kemm [-element
kronologiku, kemm dak tal-proporzjonalita’ u kif ukoll il-
korrispettivita’ tal-prestazzjonjiet mhux imwettgin, halli
jkun f'gaghda jghid jekk dak in-nuggas jaghtix ragun lil xi
parti jew kienx il-htija tal-parti I-ohra. Minbarra dan, il-
gudikant irid igis kemm [|-obbligazzjoni ewlenija |li tahtha
ntrabtu [-partijiet, u kif ukoll dawk sekondarji li |-partijiet

% G. Alpa op. cit. § 4.1 pag. 65

ikunu tawhom siwi essenzjali ghall-ftehim  milhuqg
bejniethom®?;

i huwa prinCipju accettat i n-nuggas ta’ twettiq ta’
obbligazzjoni  kuntrattwali  iggib fis-sehh  |-effetti
“sekondarji” tal-istess obbligazzjoni — jigifieri I-effett [i min
jongos li jwettaq dak li ntrabat ghalih irid jaghmel tajjeb
ghad-danni li tkun garrbet il-parti li maghha kien intrabat.
Dan minbarra I-effett “primarju” li jista’ jwassal ghat-thassir
tal-obbligazzjoni jew kuntratt li jkun;

lIi meta parti tkun intrabtet li twettag xi haga u ma
taghmilhiex jew ma ttemmhiex, il-parti |-ohra (jigifieri, I-
kreditur tal-obbligazzjoni) tista’ tinghata s-setgha i
twettagha hi bi spejjez ta” min ikun naqasha (jigifieri, d-
debitur tal-obbligazzjoni)**. Kreditur ta’ obligazzjoni li
haddiehor ikun intrabat mieghu li jwettaq, u dan jonqos li
jwettagha, ghandu I-ghazla Ii jew jinsisti mad-debitur tal-
obbligazzjoni li jwettaq dak li ntrabat li jaghmel*? jew, fkaz
li I-adempiment ma jkunx ghadu jista’ jsir aktar, li jitlob il-
hlas tad-danni mgarrba minhabba dak in-nuggas®. Din ir-
regola tghodd ukoll fkuntratt bhal dak tal-appalt, fejn
appaltant li jaghzel li jholl il-kuntratt  minhabba |-
inadempiment min-naha tal-kuntrattur, ma jgibx fuqu I-
effetti tal-artikolu 1640(2) tal-Kodici Civili**;

llli huwa stabilit ukoll li meta n-nuggasijiet fit-twettiq ta’
hatra ma jkunux sostanzjali, [-appaltatur ma jistax jitgies
inadempjenti, imma jibga’ obbligat li jaghmel tajjeb in-
nuqggas jew jaccetta tnaqgis f'dak li jisthoqqglu jithallas®;

llli meta wiehed jintrabat |i jwettaq obbligazzjoni huwa
mistenni li jaghmel dan bl-ghaqal ta’ missier tajjeb tal-
familja*®. Dan ghaliex, ukoll fejn id-debitur ma jkunx mexa
b’mala fidi, huwa jrid jaghmel tajjeb ghal kull dannu li

% App. Inf. 10.10.2005 fil-kawza fl-ismijiet AX Construction Ltd. vs Tony Mallia Bonello
“0 Art. 1125 tal-Kap 16

*L Art. 1127 tal-Kap 16

2 p A 13.12.1952 fil-kawza fl-ismijiet Galea vs Calleja (Kolez. Vol: XXXVL.ii.578)
 Kumm. 13.2.1952 fil-kawza fl-ismijiet Petroni vs Petroni noe (Kollez. Vol:
XXXVL.iii.629)

“p_A. PS 31.1.2003 fil-kawza fl-ismijiet Terence Mirabelli vs James Schembri

*® P.A. MCC 9.4.1968 fil-kawza fl-ismijiet Anglu Busuttil vs Pio Fedele et (mhix
pubblikata)

“® Art. 1132(1) tal-Kap 16

jgarrab il-kreditur tal-obbligazzjoni kemm dwar in-nuqqgas
ta’ twettiq tar-rabta u kif ukoll dwar id-dewmien fl-
ezekuzzjoni*’. Biex jehles minn dawn l-effetti, id-debitur
irid juri li n-nuggas ta’ twettiq tal-obbligazzjoni jew id-
dewmien fit-twettig taghha fiz-zmien miftiehem kienu I-
kawza ta’ haga barranija li huwa ma kienx jahti ghaliha,
bhal fil-kaz ta’ ac¢ident jew forza magguri®®;

llli d-danni mahsuba mil-ligi ghan-nuqgas ta’ twettiq ta’
obbligazzjoni jew ghat-twettiq tardiv taghha huma t-telf
imgarrab mill-kreditur u/jew il-gligh imtellef*®, sakemm
jintwera li tali telf jew tali gligh imtellef ikunu |-effett
immedjat u dirett tan-nuqgas tat-twettiq tal-obbligazzjoni°.
Fejn in-nuqqgas ta’ twettiq ma jkunx gej minn ghamil doluz
tad-debitur, id-danni mgarrbin mill-kreditur li huwa obbligat
jaghmel tajjeb ghalihom huma dawk li basar jew wiehed
sata’ jobsor li jiggarrbu fiz-zmien tat-twettiq tal-
obbligazzjoni®*;

llli |-attrici ssejjes il-kaz taghha fuq il-fatt li l-imharrek
waqqaf il-kuntratt qabel iz-zmien miftiehem ta’ hames (5)
snin. Dan il-fatt tat-twaqqif gabel waqtu mhux kontestat.
Kemm hu hekk, meta nfethet il-kawza kien ghad fadal
izied minn sentejn biex jaghlag iz-zmien “di fermo”
miftiehem. It-talba ghat-tnehhija tas-servizz saret mill-
imharrek innifsu lejn nofs Frar tal-2004, u ttenniet minn
xihadd jismu Alan Caramanica fl-24 ta’ Frar tal-istess
sena. Matul iz-zmien li I-kuntratt kien ghaddej, I-imharrek
kien diga’ wera izjed minn darba li I-istabiliment fejn kien
gieghed jinghata s-servizz mill-kumpannija attri¢i jew ma
kienx ghal galbu jew ma kienx hobz ghal snienu. Kemm
hu hekk, ghal minn tal-angas darbtejn (f-2002 u fl-2004) I-
imharrek kien ipprova jwelli I-post lil haddiehor, tant li ghal
xi zmien il-kumpannija attri¢i kienet gharfet lil uhud minn
dawn it-terzi bhala I-utenti tas-servizz moghti minnha, bl-
imharrek jibga’ I-garanti tat-twettiq tal-ftehim. Minbarra
dan, fil-bidu ta’ Awissu tal-2003 kien naqqgas it-taghmir li

T Art. 1133 tal-Kap 16
8 Art.1134 tal-Kap 16
9 Art. 1135 tal-Kap 16
%0 Art. 1137 tal-Kap 16
5L Art. 1136 tal-Kap 16

Kien jintuza fl-istabiliment billi raddu lura lill-kumpannija
attrici;

llli dawn il-fatti, wahedhom, huma bizzejjed biex iwasslu
lill-Qorti ghall-fehma Ii t-temm qgabel Zzmienu tal-ftehim
min-naha tal-imharrek jikkostitwixxi nuqqas ta’ twettiq tar-
rabtiet kontrattwali tieghu mal-kumpannija attri¢i. |zda, kif
inghad, l-imharrek jallega li dak il-pass ghamlu minkejja fih
innifsu. Huwa jressaq id-difiza tal-forza magguri li, kif
rajna, I-ligi taghna taghraf bhala raguni tajpba biex biha
persuna tehles mir-responsabbilta’ ghan-nuqqas taghha
filkkonfront ta’ persuna ohra |i maghha tkun intrabtet.
Huwa minn ewl id-dinja li, f'kaz bhal dan, min jinvoka |-kaz
fortuwitu jew I-aééident, irid jipprova hu dik I-allegazzjoni®;

llli fil-kkaz li ghandna quddiemna l-imharrek jghid li din il-
forza magguri sehhet meta I|-Maltacom qatghet il-linja
telefonika |i kienet essenzjali biex minnha jsir il-
kollegament mal-internet. Marbuta ma’ din i¢-¢irkostanza,
l-imharrek jinseg il-fatt li, fxi zmien matul 1-2002 (jigifieri
meta kien fis-sehh il-kuntratt mertu tal-kaz) xi nies li kellu
jahdmu fl-istabiliment kienu abbuzaw mil-linja telefonika u
tellghu kontijiet kbar b’'telefonati ghal barra minn Malta u
sahansitra nstabu hatja minn Qorti*®;

lIli jixraq li wiehed jistharreg din il-linja ta’ difiza. ll-helsien
ta’ persuna mir-rabtiet kuntrattwali taghha minhabba forza
gawwija jew accidentali ma jiddependix bilfors minn patt
f'dan is-sens. Jekk haga miftehma ma tistax titwettaq
minhabba forza magguri, m’hemmx bzonn il-kunsens tal-
parti I-ohra biex dak li jkun jinheles mir-rabta. Huwa
sewwasew minhabba li l-aéc¢ident jew il-forza magguri
joholqu cirkostanza lil hinn mir-rieda tal-persuna li I-ligi
taghti I-helsien mir-rabta. Fil-kaz tal-lum, imma, I|-partijiet
dahnhlu klawsola dwar il-force majeure fil-kuntratt ta’
bejniethom. Din tghid hekk:

“Eorce Majeure: Except for the obligation to pay money,
neither party will be liable for any failure or delay in its

2 App. Civ. 20.2.1953 fil-kawza fl-ismijiet Darmanin vs Schembri (Kollez. Vol:
XXXVIL.i.440)
%2 Dok “MH”, fpagg. 58 sa 61 tal-process

performance under this Agreement due to any cause
beyond its reasonable control, including earthquake,
flood, or other acts of God; acts of war; embargo; riot;
sabotage; labour shortage or dispute; or governmental
act; provided that the delayed party: (a) gives the other
party prompt notice of such cause, and (b) uses its
reasonable commercial efforts to correct promptly such
failure or delay in performance”;

llli l-imharrek jghid li I-qtugh min-naha tal-Maltacom tal-
linja telefonika essenzjali biex ikun hemm acc¢ess ghall-
internet ghallistabiliment tieghu kien fatt li holoq il-forza
magguri biex jehilsu mir-rabta tal-kuntratt mal-kumpannija
attrici. ll-Maltacom qatghet il-linja ghaliex il-kont ma
thallasx. Ghalkemm fil-ftehim mal-kumpannija attri¢ci ma
johrogx car jekk il-linja telefonika li maghha kellu jsir id-
dial-up kinitx responsabbilta’ tal-istess kumpannija
(specjalment meta I-kuntratt jghid li I-kumpannija attrici
kienet intrabtet li tistalla, fost |-ohrajn, “the necessary
communication lines to the Frontend”, jigifieri lil-imharrek),
jirrizulta li I-imharrek ghal zmien twil wara li dahal fis-sehh
iI-ftehim kien ihallas il-kontijiet mibghuta ta’ dik il-linja
telefonika, u kien ukoll I-abbonat maghruf mal-Maltacom
dwar l-istess linja. Fi kliem iehor, il-hlas aggornat tas-
servizz telefoniku fl-istabiliment kien obbligu li kellu
jitwettaq mill-imharrek. Jekk il-linja ngatghet minhabba li |-
hlas ma sarx, allura dan ifisser li kollox sehh b’ghamil (jew
ahjar, omissjoni) tal-imharrek innifsu;

llli, madankollu, l-imharrek ifisser li hu irrifjuta li jhallas il-
kont ghaliex ma kellux ihallsu hu, imma kellu jithallas minn
dawk il-persuni li nstabu hatja li kienu abbuzaw mil-linja u
bdew i¢emplu bl-addo¢¢ barra minn Malta mill-istess
stabiliment. Kemm hu hekk, l-imharrek jghid li ghandu xi
kawza pendenti mal-Maltacom dwar il-kont. Fi kliem
iehor, jidher li I-imharrek jabbina d-difiza tal-forza magguri
wkoll mal-ghamil ta’ terzi. Madankollu, hija regola
maghrufa li “perche’ l'impossibilita” della prestazione
costituisca causa di esonero del debitore da
responsabilita’, non basta eccepire che la prestazione
non possa eseguirsi pel fatto del terzo, ma occorre altresi’
dimostrare la propria assenza di colpa con l'uso della

diligenza spiegata per rimuovere l'ostacolo frapposto da
altri all'esatto adempimento™*. Jirrizulta li z-zewg persuni
li baghbsu mal-linja telefonika tal-internet cafe” kienu t-
tnejn li huma impjegati mill-imharrek innifsu®™. Minbarra
dan, il-grajjiet li dwarhom huma nstabu hatja sehhew u
kienu maghrufa mill-imharrek qabel ma hu kien rega’
dahal fi ftehim iehor biex iwelli I-hanut lil Alex Portanier. Fi
kliem iehor, sa dak iz-zmien, I-imharrek ma jidhirx li kien
igis li tezisti raguni ghala I-ftehim mal-kumpannija attrici
ma setax jitkompla. Fuq kollox, jirrizulta wkoll i meta I-
imharrek gharraf lill-kumpannija attrici li I-Maltacom kienet
gatghet il-linja telefonika, huwa ma kienx gal li I-ftehim ma
jistax jitkompla izjed, imma kien wieghed Ii japplika ghal
linja telefonika ohra (kif hemm imsemmi li kellu jaghmel
skond I-istess klawsola tal-“force majeure”) biex is-servizz
tal-internet ikun jista’ jerga’ jinghata;

llli dawn i¢-¢irkostanzi kollha juru li dak li I-imharrek jghid li
kien accident jew forza lil hinn mir-rieda tieghu ma kien
xejn minn dan, imma espedjent li bih jittanta jehles mill-
effetti tan-nuqgas tieghu Ili jwettaq il-ftehim mal-
kumpannija attrici. Mill-provi johrog li I-kont i ma thallasx
kien jitla’ ghal Lm 833.90°°. Meta wiehed igis l-effetti tan-
nuggas ta’ hlas ta’ ammont bhal dak imgabbel mar-
riperkussjonijiet li setghu jitnisslu bit-twaqqif gabel waqgtu
tal-kuntratt, wiehed jasal biex jghid li I-imharrek ma kien
ghaqli xejn li jibga’ jwebbes rasu u ma jhallasx il-kont.
Dejjem kellu r-rimedju li jmexxi kontra t-terzi, jew, kif jidher
li ghadu gieghed jaghmel®’, li jasal farrangament mal-
Maltacom (GO) biex taghtih agevolazzjonijiet dwar il-kont
pendenti. lzda l-izjed aspett li jimmilita konta |-ec¢ezzjoni

tal-forza magguri huwa dak li r-raguni li I-imharrek igib il
quddiem tiddependi minn nuqqas ta’ hlas ta’ somma flus.
Din ma tistax tkun raguni li ssejjes I|-eccezzjoni tal-

inadempiment  minhabba forza magguri ghaliex
“I'impossibilita’ che estingue la obbligazione o giustifica il
ritardo nelladempimento e’ da intendere in senso
assoluto ed obiettivo e consiste nella sopravvenienza di
una causa non imputabile al debitore, che impedisce

* Cass. 22.10.1973 (Kaz. Nru. 2688)

% Xhieda tieghu, fpag. 101 tal-process

% € 1942.46 fi flus tal-lum

57 Xhieda ta’ Noel Scerri 28.3.2007, fpagg. 138 — 9 tal-process

definitivamente o temporaneamente [I'adempimento
dell'obbligazione. Il che puo’ evidentemente verificarsi
solo quando la prestazione abbia per oggetto la consegna
di una cosa determinata o di un genere limitato e non gia’

quando si tratta di una somma di danaro”®;

lli fid-dawl ta’ dawn il-konsiderazzjonijiet, il-Qorti ma ssibx
li I-imharrek sehhlu jiggustifika I-inadempiment tieghu fuq
il-bazi tal-forza magguri, u ghalhekk il-hames u s-sitt
eccezzjonijiet tieghu m’humiex sejrin jintlaqghu;

llli dwar jekk il-kumpannija attrici tahtix hi ukoll ghall-
inadempiment, wiehed irid ifittex x’kienu I-obbligi taghha
skond il-ftehim u x’jallega I-imharrek |li messha ghamlet u
m’ghamlitux. Fl-e¢cezzjonijiet tieghu, huwa jsemmi (i) |-
upgrading tat-turnkey solution u (i) n-nuqqas taghha li
tipprovdi sistema iehor minflok il-linja telefonika li ngatghet
mill-Maltacom. Huwa xehed li t-taghmir li nghata mal-bidu
tal-kuntratt baga’ ma nbidel gatt u kien ghalag zmienu
meta mqgabbel mat-taghmir izjed modern uzat minn
internet cafes ohrajn. Jilmenta wkoll li I-kumpannija attrici
messha hadet il-passi mehtiega li, malli rat li I-linja
telefonika kienet inqatghet, tipprovdilu mezzi ohra biex is-
sistema jerga’ jitqabbad mal-internet u jithaddem mill-gdid;

llli dwar l-ewwel ilment, |-imharrek ma weriex li huwa gatt
iImenta mal-kumpannija attrici dwar it-taghmir i tatu.
Ghall-kuntrarju, jidher li aktar minn sena wara (f'Lulju tal-
2002) laga’ ghandu taghmir iehor tal-istess ghamla li kien
inghata f'Mejju tal-2001. Ma jaghmilx sens li jilmenta minn
taghmir gadim u mbaghad jaccetta taghmir iehor bhalu
xhur wara. Langas ma wera x'passi messha hadet il-
kumpannija attrici minflok il-gtugh tal-linja telefonika,
ladarba ma weriex li hu qatt gharraftha li I-linja kienet
tassew ingatghet sa minn xhur gabel ma qalilha biex
tnehhi t-taghmir mill-post. Mhux hekk biss, imma hu nnifsu
xehed li I-hanut ghalqu ghal xi tliet xhur biex jerga’ jduru
sewwa u jirrangah, u minnufih rega’ bdielu li jidhol fi ftehim
biex ibieghu®®. F'dawn i¢-¢irkostanzi zgur ma tohrogx
stampa ta’ inadempiment attribwibbli lill-kumpannija attric¢i,

% Cass. 15.7.1968 (Kaz. Nru. 1319)
% Xhieda tieghu 7.12.2006, fpagg. 104 — 5 tal-process

li saret taf biss b’kumbinazzjoni fi Frar tal-2004 Ii |-
imharrek kien redga’ telaq it-tmexxija tal-hanut u, ftit jiem
biss wara, intalbet tirtira t-taghmir kollu mill-post;

lIli ghal dawn ir-radunijiet il-Qorti ssib li ma ntweriex i I-
kumpannija attrici naqgset milli twettaq il-parti taghha
skond il-ftehim li kellha mal-imharrek;

llIi jifdal li 1-Qorti tistharreg |-effetti tal-ksur tal-ftehim u li
huma |-mertu tat-tieni u t-tielet talbiet attri¢i u tad-disa’ u I-
ghaxar eccezzjonijiet tal-imharrek. Bhala effetti penali
ghat-temm qabel zmienu tal-ftehim min-naha tal-imharrek,
il-kumpannija attrici qgeghda titlob it-thaddim ta’ Zzewg
klawsoli tal-ftehim mahsuba ghal hekk. L-ewwel klawsola
titkellem dwar “Non-Compliance” filwaqt li t-tieni wahda
titkellem dwar “Termination prior to end of contract”. F’tal-
ewwel, il-klawsola tghid li jekk kemm-il darba |-imharrek
jonqos li jwettaq il-ftehim ghal xi wahda mir-ragunijiet
imfissra fil-kuntratt, huwa jitgies Ii jkun talab li jixtri t-
taghmir fornit lilu. ll-klawsola mbaghad “tillikwida” |-prezz
tat-taghmir li, fkaz ta’ nuqqgas ta’ hlas fi zmien ghaxart
jjiem minn meta I-kumpannija titolbu bil-miktub, jitgies i
jkun gieghed jinkera bir-rata ta’ Lm 10%° kuljum sakemm
jingata’ I-“prezz”. It-tieni klawsola tistabilixxi kriterju ghad-
danni li I-kumpannija tqis li tkun garrbet talli I-kuntratt ikun
intemm qabel Zzmienu. Dawn id-danni jinhadmu fuq
formola li tgis I-oghla ghadd ta’ computers uzati mill-klijent
fkull Zmien tal-kuntratt multiplikat b’numru ta’ sighat u bl-
ghadd ta’ jiem li I-kuntratt kien ghad fadallu biex jaghlaq.
Is-somma i tirrizulta minn din il-formola mbaghad
tingasam fi tnejn;

llli fid-dawl tal-konsiderazzjonijiet maghmulin aktar gabel
dwar [-effetti tan-nuqgas ta’ twettiq tal-obbligazzjoni,
wiehed irid iqis l|-effetti u I-ezidibilita’ ta’ dawn il-klawsoli.
Fl-istess wagqt, il-Qorti ma tistax twarrab minn quddiemha
|-fatt li z-zewg klawsoli jaghmlu parti mill-ftehim li, safejn
jidher, I-imharrek gabel maghhom meta iffirma I-kunsens
tieghu fuqui;

€0 € 23.29 i flus tal-lum

[l I-ftehim i jistabilixxi I-hlas ta’ penali ghan-nugqas ta’
twettieq fwaqtu ta’ xi obbligazzjoni li tintrabat biha wahda
mill-partijiet jiddependi fuq is-siwi tal-ftehim ewlieni®*. II-
klawsola penali hija ghamla ta’ danni pre-likwidati li biha I-
kreditur tal-obbligazzjoni jehles mill-obbligu i jipprova li
garrab hsara, ghaliex jistrieh biss fuq il-fatt li d-debitur tal-
obbligazzjoni ma jkunx wettaq fil-hin dak li mal-parti |I-ohra
jkun intrabat li jaghmel®®. Huwa ghalhekk li I-ligi®® tfisser
il-klawsola penali bhala I-obbligazzjoni li wiehed jintrabat
biha f'kaz li jonqos li jwettaq I-esekuzzjoni ta’ ftehim Ii jkun
dahal ghalih ma’ haddiehor;

llli fejn il-klawsola penali tkun giet miftehma minhabba d-
dewmien, |-effetti taghha ghandhom jibdew isehhu minn
dak inhar li tghaddi d-data miftehma ghat-twettiq tal-
obbligazzjoni, u mhux minn dak inhar li jkun sar il-ftehim li
l-klawsola penali taghmel biss parti minnu®*;

i 1-ligi trid li I-kreditur ta’ obbligazzjoni jaghzel bejn li jitlob
it-twettiq tal-obbligazzjoni jew il-hlas tal-penali®®, sakemm
il-penali ma gietx miftehma ghad-dewmien biss, fliema
kaz it-talba tat-tnejn hija possibbli®;

[l I-ligi taghti s-setgha lill-Qorti li thaggas jew ittaffi I-penali
fzewg kazijiet biss: jigifieri, (a) meta d-debitur ikun
esegwixxa parti mill-obbligazzjoni, u I-kreditur ikun accetta
espressament il-bicca li giet esegwita; jew (b) jekk id-
debitur ikun esegwixxa parti mill-obbligazzjoni, u dik il-
parti mill-esekuzzjoni tkun, fi¢-¢Cirkostanzi, bi¢-¢ar swiet lill-
kreditur®”. 1zda fdan |-ahhar kaz, il-penali tkun dovuta
kollha jekk tkun giet miftehma ghad-dewmien fit-twettiq
tal-obbligazzjoni;

llli l-applikazzjoni rigida ta’ din id-dispozizzjoni tal-ligi,
minkejja I-konsegwenzi iebsa i jistghu jinstiltu minnha fil-
prattika, gejja mir-rispett li jrid jinghata lill-prin¢ipju li ftehim

L Art. 1119(1) tal-Kap 16;

2 Ara Torrente Manuale di Diritto Privato, par. 300, pag 490-1; u art. 1120 tal-Kap 16

%% Art. 1118 tal-Kap 16

® pP.A. GCD 16.10.1998 fil-kawza fl-ismijiet Emanuel Caruana et vs George Camenzuli
et;

5 Art. 1120(2) tal-Kap 16

% Art. 1120(3) tal-Kap 16

7 Art. 1122(1) tal-Kap 16

validu bejn il-partijiet ghandu s-sahha ta’ ligi bejniethom®,
u l-ebda qorti m’ghandha tindahal fi ftehim bhal dan jekk
ma jkunx milqut b’xi difett li ggibu ma jiswiex. Madankollu,
llum il-gurnata huwa accettat li l-applikazzjoni tar-regola
mahsuba fl-artikolu 1122 tal-Kodi¢i Civili trid titfisser ukoll
fid-dawl ta’ principju iehor ewlieni tad-dritt, jigifieri dak li
jrid li I-kuntratti jiQu esegwiti b’bona fidi. Dan ifisser li bi
thaddim tar-regola in omnibus quidem, maxime tamen in
jure, aequitas spectanda sit, huwa possibbli li |-effett u I-
applikazzjoni  litterali ta’ klawsola penali jigu
“ridimensjonati” jekk jirrizulta li dawn joffendu jew jiksru s-
sens prattiku u morali tal-obbligazzjoni billi jkunu jidhru
sproporzjonati jew inaccettabbli “skond in-normi stabiliti

tas-sodjeta’ u I-logika guridika™®;

lIli fdan il-kaz, jidher li I-ewwel klawsola ghandha min-
natura ta’ klawsola penali. It-tieni klawsola ghandha min-
natura ta’ likwidazzjoni ta’ danni. Iqum il-punt jekk wiehed
jistax jitlob il-nlas tal-penali u I-hlas ta’ danni flimkien,
ladarba nghad li I-penali hija sura ta’ kumpens ghall-hsara
li I-kreditur tal-obbligazzjoni jbati minhabba n-nuqqas ta’
twettiq taghha. Jidher li t-twegiba moghtija mill-Qrati
taghna hija wahda affermattiva’™, sakemm ikun hemm patt
espress f'dan is-sens fil-kuntratt li jkun;

[lli I-imharrek jipprotesta u jattakka z-zewg klawsoli (izda I-
izjed l-ewwel wahda minnhom) ghaliex iqgis li dawn la
jirriflettu d-dannu veru mgarrab mill-kumpannija attri¢i u
langas ma huma misthoqqa fid-dawl tal-fatt li I-kuntratt
intemm minkejja fih. Dwar |-ewwel klawsola (I-ghaxar
ecctezzjoni), imbaghad jghid Ili jongsu I-elementi
fundamentali mitluba mil-ligi ghax-xiri u bejgh, minhabba li
I-“prezz” stabilit m’huwiex wiehed cert, izda hu ghal kollox
ipotetiku u dipendenti minn ksur ta’ obbligu kuntrattwali;

llli |-kumpannija attri¢i, bi thaddim litterali taz-zewg
klawsoli, ressqet prospett tal-likwidazzjoni ghall-finijiet tat-
tieni u t-tielet talbiet taghha. Taht l-ewwel klawsola
stabiliet il-“prezz tax-xiri” fis-somma ta’ tlitt elef hames

°8 Art 992(1) tal-Kap 16

 App. Civ. 15.12.2004 fil-kawza fl-ismijiet Michael Pace vs Richard Micallef pro et noe
™ App. Civ. 20.2.1935 fil-kawza fl-ismijiet Merola vs Caruso (Kollez. Vol: XXIX.i.106) u
P.A. PS 28.4.2003 fil-kawza fl-ismijiet Acountant General et vs Joseph Spiteri

mija u hamsin lira Maltin (Lm 3,550)"*, filwaqt li taht it-tieni
klawsola stabiliet danni fis-somma ta’ disat elef tmien mija
u erbghin lira Maltin (Lm 9,840)%;

lIli diga’ gie stabilit li I-inadempiment attribwit lill-imharrek
jikkonsisti biss fit-twaqqif tal-kuntratt qabel iz-Zmien
miftiehem. ll-kuntratt kien ghal hames snin kalendariji,
jigifieri elf tmien mija u sitta u ghoxrin (1,826) jum. Meta
ntemm il-kuntratt kien ghad fadal tmien mija u ghoxrin
(820) jum xjghaddu ghall-gheluq taz-zmien miftiehem.
Fid-dawl ta’ dan, il-Qorti hija tal-fehma |i ghandha tirrevedi
l-ammont pretiz mill-kumpannija attri¢i taht kull wahda
miz-zewq klawsoli prospettati. Dan hu xierag kemm fuq
bazi fattwali u wkoll fug bazi legali;

i dwar il-klawsola penali tax-“xiri” tat-taghmir, il-Qorti ma
tagbilx mal-imharrek li I-kriterji tal-klawsola jzommu I
boghod mill-prin€ipji ewlenin tal-ftehim ta’ xiri u bejgh. II-
‘prezz” tat-taghmir kien likwidat bi gbil u determinat minn
gabel, isehh meta jsenhn il-ksur tal-kuntratt. L-oggett ukoll
kien maqgbul u I-partijiet kienu jafu sewwasew fuq Xxiex
kienu geghdin jitkellmu. Fuq kollox, I-kumpannija attrici
stabiliet il-pretensjoni taghha skond dik il-klawsola fuq I-
ghadd ta’ computers |li kienu ghadhom fil-pussess tal-
imharrek fil-hin li temm il-kuntratt u mhux ukoll fug dawk li
hu kien radd lura xi xhur qabel,

[lli madankollu, I-Qorti jidhrilha li fil-kaz tal-penali mitluba
b’din il-klawsola jezistu I-estremi mahsuba fl-artikolu
1122(1) u dan minhabba I-fatt li parti mill-kuntratt kienet
imwettga u dik il-parti mwettqa kienet tant ta’ siwi ghall-
kumpannija attri¢i li hija gabret nofs id-dhul generat mill-
parru¢cani tal-imharrek kull darba li ac¢cedew ghall-
internet matul dik il-parti. Raguni ohra ghaliex il-Qorti ssib
li ghandha tingeda bl-imsemmija dispozizzjoni tal-Kodici hi
li I-klawsola penali ma gietx miftehma ghad-dewmien u |-
imharrek ma ntweriex li kien inadempjenti minhabba I-
morozita’;

" € 8,269.28 fi flus tal-lum
2 € 22,921.03 fi flus tal-lum

llli, skond ma jipprovdi l-artikolu 1122(2) tal-Kodici, it-
tnaqqis tal-penali ghandu jitgabbel mal-parti tal-
obbligazzjoni li ma tkunx twettqet. F’'dan il-kaz, jirrizulta li
meta |-imharrek temm il-kuntratt hamsa u erbghin fil-mija
(45%) mill-kuntratt kollu ma kienx ghadu twettaq.
Ghalhekk, il-kumpannija attri¢i jisthoqqgilha tithallas penali
f'dik ir-rata. Meta wiehed jahdem dan l-ammont, jirrizulta
li I-kumpannija attri¢i jisthoqqilha tinghata hlas ta’ tlitt elef
seba’ mija u wiehed u ghoxrin euro (€ 3721)"® bhala
penali;

i dwar il-klawsola tad-danni mg@arrba |-Qorti ssib li dawn
iridu jirrizultaw minn danni li I-kumpannija attri¢i tassew
tkun garrbet u mhux dawk li jinhadmu b’'mod arbitrarju
maqtugh mir-rejalta’ tal-fatti kif sehhew” u bl-obbligu wkoll
li I-parti danneggata taghmel hilitha biex thaqgas il-hsara
mgarrba™. F’dan il-kaz, il-Qorti ma tac¢éettax li I-kalkolu
kellu jinhadem fuq sitt (6) computers, meta jirrizulta li sa
mill-2003, il-kumpannija attri¢i kienet diga’ hadet lura
ghandha tlieta minnhom. Li wiehed kellu jimxi strettament
mal-formola wzata fil-klawsola partikolari, johrog li jekk
imgar f'gimgha wahda I-klijent talab u nghata ghaxar
computers ohra ma’ dawk li kellu u dawn ittiehdu lura
wara ftit jiem, id-danni kienu se’ jinhadmu fuq l-oghla
ghadd ta’ computers |i fxi hin partikolari kienu taht il-
kontroll tal-klijent. Tifsira bhal din iddarras u tmur kontra
kull sens ta’ haqq u applikazzjoni xierga tal-patti miftehma.
Ghalhekk, ladarba fil-hin li I-imharrek temm il-kuntratt kien
ghad fadal tliet (3) computers jahdmu fl-istabiliment
tieghu, il-Qorti ssib li huwa fuqg dan |-ghadd li wiehed jista’
jitkellem ghar-rigward tad-dannu m@arrab mill-kumpannija
attrici, u dan ukoll minhabba I-fatt li kull dhul li hija kienet
geghda tippretendi li ddahhal mit-thaddim tas-sistema
kien jintrabat b’xi mod mal-ghadd ta’ computers li jkun
hemm fl-internet cafe” li jkun. Ghalhekk, il-Qorti geghda
tasal ghall-fehma li l-ammont ta’ danni dovuti lill-
kumpannija attrici jammonta ghal hdax-il elf erba’ mija u
erbgha u sittin euro (€ 11,464)"®;

®0.45 x € 8269.28

™ App. Civ. 26.1.1962 fil-kawza fl-ismijiet Cassar vs Borg Olivier noe (Kollez. Vol:
XLVL.i.16)

™ App. Civ. 3.11.1956 fil-kawza fl-ismijiet Xuereb vs Livick et (Kollez. Vol: XL.i.653)

" [3x4(x€2.33)x820]/2= €11,464

llli dan iwassal biex I-imharrek irid ihallas lill-kumpannija
attrici s-somma ta’ hmistax-il elf mija u hamsa u tmenin
euro (€ 15,185);

Ghal dawn ir-ragunijiet, il-Qorti geghda taqgta’ u tiddeciedi
I-kawza billi:

Tichad l-ewwel erba’ ec¢c¢ezzjonijiet tal-imharrek u
tiddikjara li I-ftehim maghmul bejn il-partijiet fit-8 ta’ Mejju,
2001, kien jghodd u jiswa u ma kien hemm |-ebda raguni li
taghmlu null;

Tilga’ l-ewwel talba attrici u tiddikjara li I-imharrek
nagas milli jzomm u jwettaq ir-rabtiet tieghu mal-
kumpannija attrici skond I-imsemmi ftehim billi temm gabel
zmienu l-istess kuntratt;

Tichad il-hames, is-sitt, is-seba’ u t-tmien
eccezzjonijiet tal-imharrek ghaliex il-ksur tal-ftehim la
kien ir-rizultat ta’ forza magguri jew acc¢ident u langas tal-
imgiba tal-kumpannija attrici;

Tilqa’ t-tieni talba attrici u wkoll in parte d-disa’ u I-
ghaxar eccezzjonijiet tal-imharrek billi tillikwida I-
ammont li l-imharrek irid ihallas lill-kumpannija attrici
minhabba |-ksur tal-ftehim fis-somma ta’ hmistax-il elf mija
u hamsa u tmenin euro (€ 15,158);

Tilga’ t-tielet talba attric¢i billi tikkundanna lill-imharrek
ihallas lill-kumpannija attrici s-somma ta’ € 15,158,
flimkien mal-imghaxijiet legali b’sehf mil-lum sal-jum tal-
hlas effettiv;

Tordna li l-imharrek ihallas erbgha minn hames (%/s)
partijiet mill-ispejjez tal-kawza u I-kumpannija attrici I-parti
minn hamsa ('/s) I-ofra.

